
	గీ.	
ఓరమో మొంది చక్కఁగా నుండుమన్న, నమ్రశిర సొంది చూడ్కిలో నానయంది

సరసఁ గూర్చుండి బాగాలొసంగి రెండు, మడుపు లీరాదె భర్తతుందుడుకు దీఱ



	 







	ఉ.	
వీడియ మిచ్చి నీవు నొకవీడెము గొమ్మని కాంతుఁ డింత ప

య్యాడ గరుక్కునం గొఱికి యా కధరంబున నందియిచ్చుచో

వీడక పంట నొక్కి పెదవిన్నునుఁగెంపొదవింప కయ్యయో

వ్రీడకుఁ బాలువడ్డవెడవిల్తుఁడు శాంతుఁడటే తలోదరీ.



	 







	ఉ.	
నీచలమే ఫలించెఁగద నీవఁట నీరమణుండఁటమ్మ కొ

మ్మా చిరసౌఖ్యముల్ గనుఁడు చుమక్కువ నొక్కటి మీరు వేఱు మే

మే చెలి పోయివచ్చెదము మీకవుఁగిళ్ళ సుఖించువేళలన్

మాచెలువల్ గదాయనుచు మమ్ముఁ దలంపుఁడు దంపతుల్ తుదిన్.



	 







	క.	
గారామునఁ బెరిగిన శృం, గారాంబుధి గాని గడుసు గాదొకనాఁడు

న్నేరుపుల గాసిఁ బెట్టెదు, సూరాసుత చూడ సూన సుకుమార సుమీ.



	 







	క.	
కొమ్మలు లేరా బంగరు, బొమ్మ సుమీ రాచయిండ్లఁ బుట్టుదురా యీ

యమ్మబలెఁ గన్యకార, త్నమ్ములు మీపూర్వజన్మతప మెట్టిదియో.



	 







	క.	
మీభాగ్యంబున దొరికెన్, సౌభాగ్యనిధానమైన జవ్వని పాంచా

లీభామ భవజ్జనక, క్ష్మాభరణఫలాప్తి కిదియె కారణము సుమీ.



	 







	ఉ.	
ఓయమృతాంశువంశనిధి యున్నసతుల్ వలెఁగా దొకింతయుం

జేయు టెఱుంగ దూడిగము చెప్పి పనుల్ గొనుఁ డింక నింతమం

కీయనుమనేర్పు నేరముల కెగ్గుగఁ జూడకుఁ డంచుఁ జేతిలో

జేయిడి యప్పగించి యల చెల్వలు వెల్వడి రిల్లు బల్విడిన్.



	 







	ఉ.	
పట్టఁగ నీదు చన్నుఁగవ, పాణితలం బిడ నీదుకొప్పుపై

ముట్టఁగ నీదుమేను పలుమోపఁగ నీదధరోష్ఠ మాకులం

జుట్టదు చూడ దాడ దొకసుద్దియు గుండియ గూడుపట్టినాఁ

డెట్టు భరించినాఁడొ హృదయేశ్వరుఁ డవ్వలరాహళాహళిన్.



	 







	ఉ.	
పైఁటకు లాగులాడి కటిపై ఘటియించిన చేవిదల్పులన్

బాటిలి నీవికై పెనఁగి పైఁబడి చేతులతట్టివేఁతల

న్మీటుగ నాటఁబట్టు బలిమింగనమిం దగదొట్టిజెట్టి పో

రాటములాయె నాయన కొయారి యెడాటములన్ హుటాహుటిన్.



	 







	క.	
అక్కలభాషిణిఁ గొమ్మని, వక్కలు చే నిచ్చినప్పుడ వలచేఁఱేఁడు వడిన్

వ్రక్కలుగఁ గొట్టె బిట్టుగ, నక్కురునందనునిడెంద మరవిందగదన్.

		 ఈ పేజీలో చివరి మార్పు 28 ఫిబ్రవరి 2022న 11:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

